Oedolion ifanc sy’n gofalu mewn addysg bellach: Enghreifftiau o ymarfer effeithlon 
Gallwch ddefnyddio’r enghreifftiau hyn o ymarfer effeithlon o golegau Addysg Bellach eraill yng Nghymru i wella’r cymorth a roddwch i oedolion ifanc sy’n gofalu.
Pencampwyr Gofalwyr yng nghampysau Coleg y Cymoedd  
Mae gan bob campws yng Ngholeg y Cymoedd arweinydd penodol ar gyfer gofalwyr y gall oedolion ifanc sy’n gofalu fynd atynt i gael cymorth a gwybodaeth. Caiff yr arweinwyr hyn eu cefnogi gan brif bencampwr gofalwyr y coleg sy’n rhan o’r tîm llesiant. Mae’r pencampwr yn gweithio ar draws timau i sicrhau fod oedolion ifanc sy’n gofalu yn cael y cymorth y mae ganddynt hawl iddo, y caiff unrhyw rwystrau a wynebant eu gostwng a bod tiwtoriaid yn gefnogol. 
Ymarfer sy’n canolbwyntio ar yr unigolyn yng Ngholeg Caerdydd a’r Fro
Mae ffocws cyfredol tîm llesiant Coleg Caerdydd a’r Fro ar ymarfer sy’n canolbwyntio ar yr unigolyn a dod yn fwy ystyriol o drawma. Yn ogystal â chodi ymwybyddiaeth o anghenion cymorth gwahanol ddysgwyr – yn cynnwys oedolion ifanc sy’n gofalu – mae’r tîm yn gweithio ar draws adrannau i sefydlu dull gweithredu ystyriol o drawma fel bod cymorth yn gynhwysol. Cafodd yr holl bolisïau a gweithdrefnau eu hadolygu drwy’r lens yma. Mae hyn yn golygu nad yw staff mwyach yn symud yn syth i reoli ymddygiad pan fo problem yn codi, ond eu bod yn dechrau deall y gallai ymddygiad fod yn ganlyniad angen ehangach, yn cynnwys bod yn oedolyn ifanc sy’n gofalu, iechyd meddwl neu anghenion dysgu ychwanegol. 
Partneriaeth Coleg Gŵyr Abertawe gyda Chanolfan Gofalwyr Abertwae
Mae gan Goleg Gŵyr Abertawe bartneriaeth gref gyda’r gwasanaeth gofalwyr ifanc lleol. Maent yn cwrdd yn rheolaidd fel y gall pobl ifanc wrth iddynt symud i’r coleg rannu gwybodaeth am eu statws gofalu a’u hanghenion cymorth. Os nad yw myfyrwyr mewn cysylltiad yn barod gyda’r gwasanaeth gofalwyr ifanc, bydd Coleg Gŵyr yn gofyn am ganiatâd i’w hatgyfeirio am y cymorth hwn a chynnig defnydd ystafell ar gyfer eu sgwrs gyntaf, i helpu’r person ifanc i deimlo’n gysurus. Mae’r coleg hefyd yn gwahodd Canolfan Gofalwyr Abertawe i gynnal stondinau yn eu ffair gleision, ar gyfer yr Wythnos Gofalwyr a digwyddiadau eraill drwy gydol y flwyddyn.
Codi ymwybyddiaeth ymysg staff yng Ngholeg Gŵyr Abertawe
Mae gan Goleg Gŵyr Abertawe ddull aml-agweddog i godi ymwybyddiaeth ymysg staff am oedolion ifanc sy’n gofalu. Mae hyn yn cynnwys anfon e-byst cyson at Benaethiaid Adrannau i’w hysbysu am nifer yr oedolion ifanc sy’n gofalu yn eu hadran a’u hanghenion cymorth; ymuno â chyfarfodydd uwch arweinwyr i’w diweddaru ar y cymorth y mae’r coleg yn ei gynnig i oedolion ifanc sy’n gofalu a chynnwys gwybodaeth ar oedolion ifanc sy’n gofalu mewn sesiynau cynefino staff.
Hyfforddiant ar gyfer tiwtoriaid bugeiliol yng Ngholeg Dewi Sant
Yng Ngholeg Dewi Sant mae’r rhan fwyaf o diwtoriaid bugeiliol newydd gwblhau cwrs-ar-lein gan EduCare ar oedolion ifanc sy’n gofalu. Roedd hyn yn cynnwys arwyddion y gallai ddangos fod rhywun yn oedolyn ifanc sy’n gofalu, eu hawliau yn y gyfraith, pa gymorth y medrent fod ei angen a sut y gall staff helpu. Mae tiwtoriaid bugeiliol yn rhedeg grwpiau tiwtor y coleg fel eu bod mewn lle da i adnabod oedolyn ifanc sy’n gofalu, ac mae ganddynt nawr y sgiliau a’r wybodaeth i wneud hynny.
Pasbortau disgyblion a chefnogi pontio yng Ngrŵp Llandrillo Menai 
Mae Grŵp Llandrillo Menai yn defnyddio pasbortau disgyblion i gefnogi rhannu data gydag ysgolion. Gall staff ysgol lanlwytho gwybodaeth am fyfyrwyr – yn cynnwys y ffaith eu bod yn oedolion ifanc sy’n gofalu.
Mae gan y coleg swyddogion pontio sy’n gweithio gyda myfyrwyr y dynodwyd eu bod angen cymorth ychwanegol cyn ymrestru. Gallant gynnig dyddiau blasu i unigolion neu grwpiau bach, siarad gyda’u hysgol i ymchwilio anghenion unigol a sicrhau fod myfyrwyr yn mynychu eu Diwrnod Croeso i’r Coleg, lle gallant gwrdd â phawb arall sydd ar eu cwrs.
Hyb dysgwyr ar-lein Grŵp Colegau NPTC
Mae gan Grŵp NPTC hyb ar-lein i ddysgwyr lle gall myfyrwyr ddiweddaru eu cofnodion  a datgan eu bod yn oedolion ifanc sy’n gofalu drwy gydol y flwyddyn. Mae ffurflen fer ar yr hyb yn gofyn am fwy o fanylion am eu cyfrifoldebau gofalu ac anghenion cymorth ac os ydynt eisiau cael eu rhoi mewn cysylltiad gyda gwasanaethau lleol ar gyfer gofalwyr ifanc.
Cardiau adnabod digidol i ofalwyr ifanc yng Ngholeg Penybont
Mae Coleg Penybont wedi diweddaru eu cardiau adnabod ar gyfer oedolion ifanc sy’n gofalu fel eu bod yn ddigidol. Gall myfyrwyr gadw hyn ar eu ffôn a’i ddangos i athrawon os oes angen iddynt adael yn gynnar neu gael seibiant byr o’r dosbarth, heb ofyn cwestiynau. Fodd bynnag, os yw hyn yn digwydd yn gyson, caiff hyn ei nodi ar y system staff mewnol a gall tîm llesiant holi i weld os yw’r person ifanc angen unrhyw gymorth ychwanegol.  
“Gwarchodwyr” cyfoedion yng Ngholeg Sir Benfro
Mae gan Goleg Sir Benfro 12 o “warchodwyr cyfoedion” sydd yn ddysgwyr a gafodd hyfforddiant mewn materion diogelu a mentora, i weithredu fel cymorth cyfoedion ar gyfer myfyrwyr eraill. Os oes gan unrhyw fyfyriwr broblem, gallant siarad gyda gwarchodwr cyfoedion. Gall gwarchodwyr cyfoedion wedyn roi’r wybodaeth i aelodau perthnasol o staff i sicrhau fod cymorth addas ar gael. Mae hyn yn cynnwys oedolion ifanc sy’n gofalu a all deimlo’n fwy cysurus yn siarad gyda myfyriwr arall na gydag aelod o staff am eu rôl gofalu
Cyfathrebu’n uniongyrchol gydag oedolion ifanc sy’n gofalu
Rhannodd tri choleg ddulliau effeithiol i gyfathrebu’n uniongyrchol gydag oedolion ifanc sy’n gofalu:
· Yng Ngholeg Caerdydd a’r Fro mae pob oedolyn ifanc y dynodwyd eu bod yn ofalwyr yn derbyn e-bost ar ddechrau’r flwyddyn gyda’r cynnig llawn o gymorth sydd ar gael iddynt a chopi o bolisi’r coleg ar ofalwyr ifanc, y mae oedolion ifanc sy’n gofalu wedi bwydo iddo.
· Mae Coleg Penybont wedi creu gofod ar-lein ar eu mewnrwyd ar gyfer oedolion ifanc sy’n gofalu. Gallant roi negeseuon am y cymorth sydd ar gael, sesiynau galw heibio a digwyddiadauu ar y gweill, dolenni i wasanaethau a ffynonellau cymorth allanol a galluogi pobl ifanc i sgwrsio gyda’i gilydd.
· Mae Coleg y Cymoedd wedi creu sianel Microsoft Teams ar gyfer oedolion ifanc sy’n ofalwyr. Defnyddiant hyn i rannu negeseuon a gwybodaeth am y cymorth sydd ar gael a digwyddiadau sydd ar y gweill.
Hyrwyddo cymorth i oedolion ifanc sy’n gofalu yng Ngholeg Gŵyr Abertwae
Mae Coleg Gŵyr Abertawe yn defnyddio gwahanol ffyrdd i hyrwyddo’r cymorth a gynigir i oedolion ifanc. Defnyddiant ddigwyddiadau cenedlaethol fel yr Wythnos Gofalwyr i roi sylw i gymorth yn y coleg, negeseuon ar y cyfryngau cymdeithasol a’u mewnrwyd a chynnwys gwybodaeth ar eu pyrth dysgwyr a chanllawiau electronig i fyfyrwyr. Maent hefyd yn gosod posteri sy’n cynnwys manylion a lluniau arweinwyr gofalwyr o amgylch campysau’r coleg.
Cyfarfodydd bob tymor yng Ngholeg Dewi Sant 
Yng Ngholeg Dewi Sant mae’r Swyddog Iechyd Meddwl yn cwrdd bob tymor ag oedolion ifanc sy’n gofalu. Cyn iddi gwrdd â’r myfyrwyr, mae’n cysylltu â’u holl athrawon i holi sut maent yn gwneud, os oes unrhyw bryderon ac os ydynt yn ymgysylltu ac yn cadw at amserlenni, fel y gallant godi hyn yn y cyfarfod gyda’r myfyriwr. Gall y myfyriwr ddod â pherthynas agos gyda nhw os dymunant. Mae ffocws y cyfarfod ar eu llesiant, sut y maent yn dod ymlaen yn y coleg a pha gymorth arall fedrai fod ar gael i’w helpu i fanteisio i’r eithaf ar eu hamser yn y coleg.  
Sesiynau sgiliau astudio Grŵp Llandrillo Menai 
Yn ogystal â bod yn hyblyg gydag amserlenni i ffitio o amgylch cyfrifoldebau gofalwyr, mae Grŵp Llandrillo Menai yn cynnig sesiynau sgiiau astudio y gall oedolion ifanc sy’n gofalu – a dysgwyr arall – fynd iddynt i ddal i fyny ar unrhyw waith y maent wedi ei golli oherwydd iddynt fod i ffwrdd o’r coleg.
Cymorth ariannol yng Ngholeg y Cymoedd
Mae Coleg y Cymoedd yn cydnabod y gall arian fod yn her ar gyfer oedolion ifanc sy’n gofalu, felly mae ganddo amrywiaeth o fathau cymorth ar waith i lacio pwysau ariannol coleg. Mae pob gofalwr yn derbyn £7 y dydd ar eu cerdyn myfyrwyr i dalu am ginio a threuliau bach eraill. Maent hefyd yn hwyluso mynediad oedolion ifanc sy’n gofalu i’r gronfa ariannol wrth gefn fel y gallant gael eu talu am eu costau teithio ac offer o ddechrau’r flwyddyn. Mae gan yr coleg bartneriaeth gyda’r eglwys leol sy’n trefnu bwyd i oedolion ifanc sy’n gofalu a myfyrwyr eraill lle gall oedolion ifanc sy’n gofalu gasglu bara, teisennau a snaciau bob wythnos. 
Traciwr ymgysylltu yng Ngholeg Caerdydd a’r Fro
Mae gan Goleg Caerdydd a’r Fro draciwr ymgysylltu – meddalwedd y gall dysgwyr ei ddefnyddio i dracio eu cynnydd a gwirio eu bod ar y trywydd i gyflawni’r hyn maent ei angen i symud i’r cam nesaf a ddymunant ar ôl y coleg. Mae’r coleg hefyd yn defnyddio dull “tîm o amgylch y dysgwr” ar gyfer rhai sy’n wynebu heriau wrth fynychu neu ymgysylltu; mae’r cyfarfodydd hyn yn dod ynghyd â’r holl staff sy’n gweithio gyda’r dysgwr i nodi cymorth ychwanegol a allai fod o fudd iddynt. Mae’r cyfarfodydd hyn yn canolbwyntio ar gynnydd o’r ail dymor ymlaen.

